
ஸூர்யகவசம் த்ரைலோக்யமங்க³ளம் நாம

ஶ்ரீக³ணேஶாய நம: ॥
ஶ்ரீஸூர்ய உவாச ।
ஸாம்ப³ஸாம்ப³ மஹாபா³ஹோ ஶ‍்ரு’ணு மே கவசம் ஶுப⁴ம் ।
த்ரைலோக்யமங்க³ளம் நாம கவசம் பரமாத்³பு⁴தம் ॥ 1॥
யஜ்ஜ்ஞாத்வா மந்த்ரவித்ஸம்யக் ப²லம் ப்ராப்நோதி நிஶ்சிதம் ।
யத்³த்⁴ரு’த்வா ச மஹாதே³வோ க³ணாநாமதி⁴போப⁴வத் ॥ 2॥
பட²நாத்³தா⁴ரணாத்³விஷ்ணு:ஸர்வேஷாம் பாலக:ஸதா³ ।
ஏவமிந்த்³ராத³ய:ஸர்வே ஸர்வைஶ்சர்யமவாப்முயு: ॥ 3॥
கவசஸ்ய ரு’ஷிர்ப்³ரஹ்மா ச²ந்தோ³நுஷ்டுபு³தா³ஹ்ரு’த: ।
ஶ்ரீஸூர்யோ தே³வதா சாத்ர ஸர்வதே³வநமஸ்க்ரு’த: ॥ 4॥
யஶ ஆரோக்³யமோக்ஷேஷு விநியோக:³ ப்ரகீர்தித: ।
ப்ரணவோ மே ஶிர: பாது க்⁴ரு’ணிர்மே பாது பா⁴லகம் ॥ 5॥
ஸூர்யோऽவ்யாந்நயநத்³வந்த்³வமாதி³த்ய: கர்ணயுக்³மகம் ।
அஷ்டாக்ஷரோ மஹாமந்த்ர:ஸர்வாபீ⁴ஷ்டப²லப்ரத:³ ॥ 6॥
ஹ்ரீம் பீ³ஜம் மே முக²ம் பாது ஹ்ரு’த³யம் பு⁴வநேஶ்வரீ ।
சந்த்³ரபி³ம்ப³ம் விம்ஶதா³த்³யம் பாது மே கு³ஹ்யதே³ஶகம் ॥ 7॥
அக்ஷரோऽஸௌ மஹாமந்த்ர:ஸர்வதந்த்ரேஷு கோ³பித: ।
ஶிவோ வஹ்நிஸமாயுக்தோ வாமாக்ஷீபி³ந்து³பூ⁴ஷீத: ॥ 8॥
ஏகாக்ஷரோ மஹாமந்த்ர:ஶ்ரீஸூர்யஸ்ய ப்ரகீர்தித: ।
கு³ஹ்யாத்³கு³ஹ்யதரோ மந்த்ரோ வாஞ்சா²சிந்தாமணி:ஸ்ம்ரு’த: ॥ 9॥
ஶீர்ஷாதி³பாத³பர்யந்தம் ஸதா³ பாது மநூத்தம: ।
இதி தே கதி²தம் தி³வ்யம் த்ரிஷு லோகேஷு து³ர்லப⁴ம் ॥ 10॥
ஶ்ரீப்ரத³ம் காந்தித³ம் நித்யம் த⁴நாரோக்³யவிவர்த⁴நம் ।

குஷ்டா²தி³ரோக³ஶமந மஹாவ்யாதி⁴விநாஶநம் ॥ 11॥
த்ரிஸந்த்⁴யம் ய: படே²ந்நித்யமரோகீ³ ப³லவாந்ப⁴வேத் ।
ப³ஹுநா கிமிஹோக்தேந யத்³யந்மநஸி வர்ததே ॥ 12॥
ததத்ஸர்வம் ப⁴வேத்தஸ்ய கவசஸ்ய ச தா⁴ரணாத் ।
பூ⁴தப்ரேதபிஶாசாஶ்ர்ச யக்ஷக³ந்த⁴ர்வராக்ஷஸா: ॥ 13॥
ப்³ரஹ்மராக்ஷஸவேதாலா ந் த்³ரஷ்டுமபி தம் க்ஷமா: ।
தூ³ராதே³வ பலாயந்தே தஸ்ய ஸங்கீர்தணாத³பி ॥ 14॥
பூ⁴ர்ஜபத்ரே ஸமாலிக்²ய ரோசநாகு³ருகுங்குமை: ।
ரவிவாரே ச ஸங்க்ராந்த்யாம் ஸப்தம்யாம் ச விஶேஷத: ।
தா⁴ரயேத்ஸாத⁴கஶ்ரேஷ்ட:²ஶ்ரீஸூர்யஸ்ய ப்ரியோப⁴வேத் ॥ 15॥
த்ரிலோஹமத்⁴யக³ம் க்ரு’த்வா தா⁴ரயேத்³த³க்ஷிணே கரே ।
ஶிகா²யாமத²வா கண்டே² ஸோऽபி ஸூர்யோ ந ஸம்ஶய: ॥ 16॥
இதி தே கதி²தம் ஸாம்ப³ த்ரைலோக்யமங்க³ளாபி⁴த⁴ம் ।
கவசம் து³ர்லப⁴ம் லோகே தவ ஸ்நேஹாத்ப்ரகாஶிதம் ॥ 17॥
அஜ்ஞாத்வா கவசம் தி³வ்யம் யோ ஜபேத்ஸூர்யமுத்தமம் ।
ஸித்³தி⁴ர்ந ஜாயதே தஸ்ய கல்பகோடிஶதைரபி ॥ 18॥
இதி ஶ்ரீப்³ரஹ்மயாமலே த்ரைலோக்யமங்க³ளம் நாம ஸூர்யகவசம் ஸம்பூர்ணம் ॥

